ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
Որոշման նախագծի ընդունումը պայմանավորված է ՀՀ ԷԵԲՊՆ ջրային տնտեսության պետական կոմիտեի շրջանակներում նախապատրաստվող Համաշխարհային բանկի միջոցներով ֆինանսավորվող  <<Հայաստանի Մաստարայի ջրամբարի նախապատրաստման ծրագրի>> (դրամաշնորհ) ֆինանսական խնդիրները կարգավորելու նպատակով:
Որոշման կիրարկումը Հայաստանի Հանրապետությանը թույլ կտա նախապատրաստել Հայաստանի Հանրապետության Արմավիրի մարզում 10.2 մլն.խ.մ ընդհանուր ծավալով Մաստարայի ջրամբարի կառուցման ծրագիրը՝ Հացիկ, Մյասնիկյան, Լուկաշին, Նորապատ և Նորավան համայնքների 4,384.0 հա հողատարածքների ինքնահոս եղանակով ջրապահովվածության մակարդակի բարձրացման նպատակով: 2017 թվականի ընթացքում վճարման ենթակա գումարը կկազմի 210,751.9 հազար դրամ դրամաշնորհային միջոցների և 93,193.3 հազար դրամ ՀՀ կառավարության համաֆինանսավորման միջոցների՝ ընդհամենը 303,945.2 հազար դրամ:
Հայաստանի Հանրապետության և Գերմանիայի զարգացման վարկերի բանկի միջև 2013 թվականի դեկտեմբերի 27-ին ստորագրված <<Համայնքային ենթակառուցվածքների Ծրագիր II-Փուլ 3-ի ուղեկցող միջոցառումներ>> BMZ N: 2013 70 170 դրամաշնորհային համաձայնագրով ծրագրի ավարտն էր 2016 թվականի դեկտեմբերի 31-ը: 2017 թվականի ընթացքում վճարման ենթակա գումարը կազմում է 351,053.57 եվրո դրամաշնորհային միջոցներից և 204,547.42 եվրո ՀՀ կառավարության համաֆինանսավորման միջոցներից, որը համարժեք է համապատասխանաբար` 183,481.7 հազար դրամ դրամաշնորհային միջոցների և 128,430.2 հազար դրամ ՀՀ կառավարության համաֆինանսավորման միջոցների՝ ընդհամենը 311,911.9 հազար դրամ, որի մասով ձեռք է բերվել նաև KfW բանկի համաձայնությունը:

ՀՀ ԷԵԲՊՆ ջրային տնտեսության պետական կոմիտեի ու Վերակառուցման և զարգացման եվրոպական բանկի միջև 22.07.2015թ. Հայաստանի ջրային ներդրումային ծրագիր. ՊՄԳ անցումային խորհրդատու>> դրամաշնորհային համաձայնագրի անբաժանելի մաս հանդիսացող խորհրդատվական N: C31323/348/849 պայմանագրի շրջանակներում 2016 թվականի ապրիլի 14-ին կատարված փոփոխության հիման վրա ծրագրի ավարտ է սահմանվել 2017 թվականի մարտի 31-ը: 2017 թվականի 2-րդ եռամսյակի ընթացքում վերջնական վճարման ենթակա գումարը կկազմի 58,738.32 եվրո դրամաշնորհային և 23,495.32 եվրո ՀՀ կառավարության համաֆինանսավորման միջոցներից, որը համարժեք է համապատասխանաբար` 30,700.2 հազար դրամ դրամաշնորհային և 12,280.1 հազար դրամ ՀՀ կառավարության համաֆինանսավորման միջոցների՝ ընդհամենը 42,980.3 հազար դրամ: 
2. Առաջարկվող կարգավորման բնույթը
Ըստ ընդունված կարգի դրամաշնորհային ծրագիրը ՀՀ պետական բյուջեում ներառելու նպատակով առաջարկվում է փոփոխություններ ու լրացումներ կատարել Հայաստանի Հանրապետության 2017 թվականի պետական բյուջեի և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման համապատասխան ցուցանիշներում:

Որոշման նախագծի առարկան է`  Հայաստանի  Հանրապետության 2017 թվականի պետական բյուջեում  և Հայաստանի  Հանրապետության  կառավարության 2016 թվականի դեկտեմբերի    29-ի N 1313-Ն որոշման ցուցանիշներում փոփոխություններ ու լրացումներ կատարելը` համաձայն NN 1, 2, 3, 4, 5 և 6 հավելվածների:
3. Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից: 
4. Ակնկալվող արդյունքը

Որոշման կիրարկումը Հայաստանի Հանրապետությանը թույլ կտա նախապատրաստել Հայաստանի Հանրապետության Արմավիրի մարզում 10.2 մլն.խ.մ ընդհանուր ծավալով Մաստարայի ջրամբարի կառուցման ծրագիրը՝ Հացիկ, Մյասնիկյան, Լուկաշին, Նորապատ և Նորավան համայնքների 4384 հա հողատարածքների ինքնահոս եղանակով ջրապահովվածության մակարդակի բարձրացման նպատակով: 
Միաժամանակ Գերմանիային զարգացման վարկերի բանկի աջակցությամբ իրականացվող <<Հայջրմուղկոյուղի>>, <<Շիրակ-ջրմուղկոյուղի>>, <<Լոռի-ջրմուղկոյուղի>> և <<Նոր Ակունք>> ՓԲԸ-ների մասնավոր կառավարման շարունակության ապահովման ու Վերակառուցման և զարգացման եվրոպական բանկի աջակցությամբ իրականացվող Հայաստանի ջրային ոլորտի ներդրումային ծրագրի անցումային խորհրդատուի ընտրության դրամաշնորհային ծրագրերի ավարտական գումարների ապահովումը:
